
Pe̠a Phul Ar Bidhi Bidhạnta
Ol toṅgeyena-

Ado̠ unkinkin me̠nlet́ lekakin benaoket́a, ar cẽ̠ṛẽ̠kin me̠nlet́
lekage  parko̠mre  de̠ćentekin  ro̠ṛket́a,  Uṛ  khạṭlạ  uṛ  jao,
e̠kdo̠m  se̠  kãṛã  rajake̠  gharme̠  bạiṭh  jao.  Ado̠  sạrige
uḍạuena, e̠kkalte kãṛã rajaḱ oṛaḱte, ado̠ racare ńũrena.
Kãṛã raj do̠ ona ńe̠lkate ạḍiye rạskạyena; ado̠ aćren mạli
buḍhiye  metadea,  Am  do̠,  mạli  buḍhi,  noa  uḍạuḱ  parko̠mre
de̠ćkate hạni rakas ho̠po̠nera ṭhen calaḱme, ar uni jãhã lekatem
de̠ć  ạgule  khan  ạḍi  boge  hoekoḱa.  Ado̠  uni  mạli  buḍhiye
calaoena  e̠kkalte  uni  rạni  oṛaḱte,  uniaḱ  oṛaḱre  do̠  bae
do̠ho̠let́a; oka darhare uni kuṛiye umoḱ ona darha bhitrireye unum
oṭokat́a, ar ać do̠ kuṛiaḱ oṛaḱteye calaoena. Ado̠ uni kuṛiye
metadea, Henda mại, am do̠ okarem umoḱ kana? Delalaṅ um hijuḱa.

Kuṛiye me̠nket́a, Dela e̠nte go̠ṛo̠mlaṅ um hijuḱa. Ado̠ uni kuṛi
ar uni buḍhi darhate umoḱkin calaoena. Ado̠ oka darhare uḍạuḱ
parko̠me  do̠ho̠let́a,  ona  darhategekin  calaoena;  ado̠  umoḱkin
bo̠lo̠yena. Buḍhi do̠ thoṛa bhitri ńõ̠ḱe bo̠lo̠yena; oka ṭhen
uḍạuḱ parko̠me unum akat́ bo̠lo̠kate onaregeye duṛuṕena, kuṛi ma
aće umoḱ ghaṭreye bo̠lo̠ akan. Ado̠ buḍhiye me̠net́a, Henda mại,
no̠te̠ do̠ bam bo̠lo̠ḱa? No̠nḍe co̠ṅ ạḍi mõ̠ńj duṛuṕ jaega
menaḱ. Ado̠ uni kuṛiye me̠nket́a, Sạrige, go̠ro̠̠m? Uni buḍhiye
ro̠ṛ ruạṛket́a, Hẽ̠, sạrige. Ado̠ uni kuṛi buḍhi menae ṭhene
se̠nena. Buḍhi do̠e ro̠ṛ go̠t́ket́a, Noare go̠ṛo̠m duṛuṕkatelaṅ
iskiroḱa. Ado̠ napae onare duṛuṕkatekin iskir baṛaḱ kana. Ado̠
uni kuṛi bae baḍaejoṅ kana, je̠ nui buḍhi do̠ kãṛã raj ṭhene
idiyiń lạgit́; ado̠ uni buḍhi do̠ bại bạite nonkae ro̠ṛket́a,
Uṛ khạṭlạ uṛ jao, e̠kdo̠m se̠ kãṛã rajake̠ pas jakar bạiṭh
jao. Ado̠ inạ ro̠ṛtege ona parko̠m do̠ daḱ khon ạḍi coṭ ạpir
rakaṕena. Ado̠ e̠kkalte kãṛã raj reaṅ racare se̠nkate pheḍena.
Ado̠ uni kuṛiaḱ uṕ do̠ e̠kkalte racare taseyentaea. Kãṛã raj
oḍokenteye ńe̠lket́a, uṕ do̠ sạrige ạḍi jeleńtaea. Ado̠ unre
rạni do̠ kãṛã raje metae kana, Henda raj, am do̠ cedaḱem ạgu
akadińa?

https://santalstimes.com/2025/04/07/pe%cc%a0a-phul-ar-bidhi-bidha%cc%a3nta-3/


Unre kãṛã raj do̠e ro̠ṛ ruạṛket́a, Am do̠ho̠me lạgit́iń ạgu
akat́mea; ado̠m tahe̠na se̠ baṅ? Ado̠ uni kuṛiye me̠nket́a, Henda
raja, nonka do̠ cet́ leka?Am do̠ raja lekan ho̠ṛ, bapla katege bam
ạguyińa? Iń do̠ okate hõ̠ co̠ṅ bạń dạṛet́a; ruạṛkạńme,
ado̠ nenḍakate calaḱme. Ado̠e ruạṛkadea. Inạ tayom khange uniren
jãwãe  do̠  banteko  go̠ćkedea.  Uni  kuṛi  do̠  ạḍi  bhabnaye
ạikạuket́a,  ạuriye  gujuḱreye  lạiadea,  Ińaḱ  ho̠ṛmo̠  reaḱ
tinạḱ to̠ro̠ć nãhãḱ hoyoḱa, ona am do̠ sanam hạr samṭaokate
nawa bhajanre do̠ho̠kam. Ado̠ sạrige uniye metade lekae kạmiket́a.
Ado̠ ona dinrege unkin pạhilkin se̠nlen Kạmru disom khon ạḍi lekan
bidiạ cet́katekin he̠ćena, ar uni rạni ṭhenkin bo̠lo̠yena arkin
kulikedea, Henda, rạni, no̠nḍe madhaeren ho̠po̠ne tahe̠kana, ado̠e
okayena? Uni kuṛi do̠e ro̠ṛ ruạṛket́a, O̠gni hante kãṛã rajae 
go̠ćkedea. Ado̠kin me̠nket́a, Acha, jãhãn nisạn do̠ho̠ akat́a se̠
baṅ? Ado̠ uni kuṛiye me̠nket́a. Me̠n oṭoadińae, nawa bhajanre
to̠ro̠ć  do̠ḱho̠,  ado̠ń  do̠ho̠  akat́gea.  Ado̠kin  metadea,  De̠n
e̠nḍe̠ khan ạguime. Ado̠ oṛaḱre bo̠lo̠kateye oḍok ạguket́kina.
Ado̠ kathae,Kạmru diso̠m reaḱ rankin lagaoat́a; ado̠ thoṛa ghạṛi
khange ho̠ṛe̠ benaoena pạhil leka, cet́ leka muṭhạn tahẽ̠kantaea
onkage. Ado̠ pe̠ne̠ ho̠ṛ mit́ muṭhạngeako, o̠ko̠e hõ̠ bae orom
daṛeako kana, metaḱme nui do̠e ińren jãwãe kanae me̠nte. Ado̠
nenḍa din tioḱen khan kãṛã raj do̠ ạḍi utạr phạd ante uni
kuṛi ṭhene calaoena; ado̠ un jo̠khe̠nge onkoko me̠nket́a, Bhala
kãṛã rajbon ńelea tin maraṅ ho̠ṛ kanae, aboren erae baplaye
lạgit́. Ado̠ ghaṭa mạrko lạṛhạiyena ạḍi ghạṛić; onko pe̠
ho̠ṛ sãote baṅko daṛelena, sanamko go̠ć ocoyena; kãṛã raj
hõ̠ko go̠ćkedea.

